Nafarroako Parlamentuko Mahaiak, 2009ko ekainaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Victoria Arraiza Zorzano andreak aurkeztutako gaurkotasun handiko galdera, jakiteko zer jarduera aurreikusi dituen Hezkuntza Departamentuak Bigarren Hezkuntzako psikopedagogia espezialitateko irakasleen lanpostuak antolatu, sortu eta betetzeari dagokionez.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2009ko ekainaren 8an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari María Victoria Arraiza Zorzanok, Legebiltzarreko Erregelamenduan ezarritakoaren babesean, honako gaurkotasun handiko galdera hau aurkeztu dio Hezkuntza kontseilariari, heldu den Osoko Bilkuran ahoz erantzun dezan:

Zioen azalpena

Nafarroako Foru Komunitateko ikastetxe publikoetan Hezkuntza Orientazioa arautzen duen maiatzaren 10eko 153/1999 Foru Dekretua 1999ko maiatzaren 31ko NAOn argitaratu zen, eta orientatzaile talde batek haren aurkako errekurtsoa aurkeztu zuen. Ondorioz, Iruñeko Administrazioarekiko Auzien 2. Epaitegiak 2003ko abenduaren 15eko 190. epaia eman zuen, eta 2008ko urriaren 24an, epaitegi bereko epaileak epaia betetzeko autoa eman zuen.

Galderaren testua

Zer egin behar du Hezkuntza Departamentuak Bigarren Hezkuntzako psikopedagogia espezialitateko irakasleen lanpostuak antolatu, sortu eta betetzeari dagokionez?

Iruñean, 2009ko ekainaren 5ean

Foru parlamentaria: María Victoria Arraiza Zorzano

